
Ashta Ratnam

અષ્ટરત્નમ્

અર્થો વ્યોમ તથા નિત્યં બ્રહ્મા ભોગે શશિન્યપિ ।
શશી નિઃસ્વઞ્ચ વિજ્ઞેયમષ્ટરત્નમિદં ક્રમાત્॥
અર્થાગમો નિત્યમરોગિતા ચ

પ્રિયા ચ ભાર્યા પ્રિયવાદિની ચ ।
વશ્યશ્ચ પુત્રોઽર્થકરી ચ વિદ્યા

ષડ્જીવલોકેષુ સુખાનિ તાત॥ ૧॥
વ્યોમૈકાન્તવિહારિણોઽપિ વિહગાઃ સમ્પ્રાપ્નુવન્ત્યાપદં

વધ્યન્તે નિપુનૈરગાધસલિલાત્ મત્સ્યાઃ સમુદ્રાદપિ ।
દુર્નીતે હિ વિધૌ કુતઃ સુચરિતં કઃ સ્થાનલાભે ગુણઃ

કાલો હિ વ્યસનપ્રસારિતકરો ગૃહ્ણાતિ દૂરાદપિ॥ ૨॥
નિત્યં છેદસ્તૃણાનાં ક્ષિતિનખલિખનં પાદયોરલ્યપૂજા

દન્તાનામલ્પશૌચં વસનમલિનતા રૂક્ષતા મૂર્દ્ધજાનામ્ ।
દ્વે સન્ધ્યે ચાપિ નિદ્રા વિવસનશયનં ગ્રાસહાસાતિરેકઃ

સ્વાઙ્ગે  પીઠે ચ વાદ્યં હરતિ ધનપતેઃ કેશવસ્યાપિ લક્ષ્મીમ્॥ ૩॥
બ્રહ્મા યેન કુલાલવનિયમિતો બ્રહ્માણ્ડભાણ્ડોદરે

વિષ્ણુર્યેન દશાવતારગહને ન્યસ્તો મહાસઙ્કટે ।
રુદ્રો યેન કપાલપાનિરટનં ભિક્ષાટનં કારિતઃ

સૂર્યો ભાસ્યતિઃ નિત્યમેવ ગગણે તસ્મૈ મનઃ કર્મણે॥ ૪॥
ભોગે રોગભયં કુલે ચ્યુતિભયં વિત્તે નૃપાલાદ્ભયં

માને દૈન્યભયં બલે રિપુભયં રૂપે તરુણ્યા ભયમ્ ।
શાસ્ત્રે વાદિભયં ગુણે ખલભયં કાયે કૃતાન્તાદ્ભયં

સર્વં વસ્તુ ભયાન્વિતં ભુવિ નૃણાં વૈરાગ્યમેવાભયમ્॥ ૫॥
શશિનિ ખલુ કલઙ્કઃ કણ્ટકં પદ્મનાલે

યુવતિકુચનિપાતઃ પક્વતા કેશજાલે ।
જલધિજલમપેયં પણ્ડિતે નિર્ધનત્વં

વયસિ ધનવિવેકો નિર્વિવેકો   વિધાતા॥ ૬॥
શશી દિવસધૂષરો ગલિતયૌવના કામિની

સરો વિગતવારિજં મુખમનક્ષરં સ્વાકૃતેઃ ।
પ્રભુર્ધનપરાયણઃ સતતદુર્ગતઃ સજ્જનો

નૃપાઙ્ગણગતઃ  ખલો મનસિ સપ્ત શૈલાનિ મે॥ ૭॥
નિઃસ્વો વષ્ટિ શતં શતી દશશતં લક્ષં સહસ્રાધિપો

લક્ષેશઃ ક્ષિતિપાલતાં ક્ષિતિપતિશ્ચક્રેશતાં વાઞ્છતિ ।
ચક્રેશઃ પુનરિન્દ્રતાં સુરપતિર્બ્રાહ્મં પદં વાછતિ

બ્રહ્મા શૈવપદં શિવો હરિપદં આશાવધિં  કો ગતઃ॥ ૮॥
ઇત્યષ્ટરત્નં સમાપ્તમ્॥

